
KHUTBAH PERTAMA 

َ القَْآئلََ   :الحْمَْدُ لَِلّه

ا رَزَقَكُمُ  ُ ٱ وكَُلوُاْ مَمه ْ ٱ حَلََٰلاٗ طَي بَٗاۚ وَ  لِلّه َ ٱ تهقُوا هذَي  ٱ لِلّه نتُم بهََ  ل
َ
   .مُؤۡمَنُونَ   ۦأ

ها   إلَ إلَهََ  لاَ  نْ 
َ
أ شْهَدُ 

َ
ُ أ لهَُ   الِلّه شَرَيكَ  لاَ  عَبدُْهُ    ،وحَْدَهُ  دًا  مُحَمه سَي دََناَ  نه 

َ
أ شْهَدُ 

َ
وَأ

د    . وَرسَُولهُُ  مُحمَه وَبَاركَْ علَىَ حَبيَبنََا وشََفَيعنََا  َ وسََل مَْ 
نبْيََاءَ    ،اللههُمه صَل 

َ
الأْ شْرَفَ 

َ
أ

جْمعَيَنَ   ،وَالمُْرسَْليَنَ 
َ
َينَ   ،وَعلَىَ آلهََ وَصَحْبهََ أ ابعَيَنَ لهَُمْ بإَحَْسَان  إلَىَ يوَمَْ الد   . وَالته

ا بَعْدُ  مه
َ
هَا المُْسْلمَُونَ  فَيَآ  ،أ يُّ

َ
ُ  ،أ وصَْيكُمْ وَإِيهايَ بتََقْوَى الِلّه

ُ
 .أ

ُ تَعَالىَ  نتُم    : قاَلَ الِلّه
َ
ها وَأ َ حَقه تُقَاتهَۦَ وَلاَ تَمُوتُنه إلَ هذَينَ ءَامَنُواْ ٱتهقُواْ ٱلِلّه هَا ٱل يُّ

َ
أ يََٰٓ

سۡلمَُونَ   .مُّ
 

SIDANG JUMAAT YANG DIRAHMATI ALLAH SWT, 

Marilah kita bersama-sama meningkatkan ketakwaan kepada Allah SWT 

dengan melaksanakan segala perintah-Nya dan meninggalkan segala 

larangan-Nya. Sesungguhnya, beruntung dan berjayalah orang yang 

bertakwa kerana mereka akan meraih kebahagiaan di dunia dan di 

akhirat. Sebelum mengorak bicara dengan lebih lanjut, saya menyeru 

kepada para jamaah agar memberikan tumpuan sepenuhnya kepada 

khutbah yang disampaikan dan tidak melakukan perkara yang sia-sia. 

Ketahuilah bahawa mendengar khutbah dengan tekun merupakan 

sebahagian daripada kesempurnaan solat Jumaat.  

 

SIDANG JAMAAH JUMAAT DIKASIHI SEKALIAN, 

Bayangkan kita sedang berjalan di lorong sebuah pasar raya yang besar. 

Di kiri dan kanan kita, tersusun ribuan produk makanan dengan 

bungkusan yang sangat menarik, warna yang memikat, dan harga yang 

mampu milik. Kita mungkin terdetik dalam hati, “Ambil yang ini, tentu 

sedap dan berbaloi.” Namun persoalannya, apabila kita mengambil 

sesuatu produk dan memasukkannya ke dalam troli, apakah perkara 

pertama yang kita perhatikan? Adakah kita hanya melihat harganya atau 

menyemak tarikh luput? Atau adakah kita turut memastikan status 

halalnya? Realitinya, masyarakat kita kini berdepan dengan lambakan 

produk import, makanan segera dari luar negara dan pelbagai trend 

makanan yang silih berganti. Dalam keadaan ini, kesedaran untuk 

memastikan setiap makanan yang kita pilih benar-benar halal menjadi 

semakin penting. Malangnya, dalam keghairahan mencuba makanan 

baharu, ramai dalam kalangan kita yang mula bersikap acuh tidak acuh. 

Bertitik tolak daripada situasi tersebut, mimbar pada hari yang mulia ini 

akan menyampaikan khutbah bertajuk: “Status Halal Produk Makanan: 

Biar Cakna, Jangan Leka.” 

 

MUSLIMIN YANG BERBAHAGIA, 

Ketahuilah bahawa isu memilih makanan halal ini bukanlah sekadar soal 

perut atau pilihan gaya hidup semata-mata, sebaliknya menjadi kayu ukur 

sejauh mana kejujuran iman kita kepada Allah SWT. Perhatikan 

bagaimana Allah SWT mengaitkan perintah memakan makanan yang 

halal dan baik dengan nilai takwa serta keimanan, sebagaimana firman-

Nya dalam surah al-Ma’idah, ayat 88 yang bermaksud: “Dan makanlah 

dari rezeki yang telah diberikan Allah kepada kamu, iaitu yang halal lagi 

baik, dan bertakwalah kepada Allah yang kepada-Nya sahaja kamu 

beriman.” 

 

Melalui ayat ini, Allah SWT menegaskan bahawa orang yang benar-benar 

beriman tidak akan sesekali membiarkan perkara yang haram atau 

syubhah melintasi kerongkongnya. Sikap sambil lewa atau sembarangan 

dalam memilih makanan sebenarnya mendedahkan betapa rapuhnya 

ketakwaan dan keimanan kita kepada-Nya. 

 

MUSLIMIN YANG DIKASIHI, 

Mengapakah kita dilarang leka dalam menyentuh soal kehalalan 

makanan? Hal ini demikian kerana setiap rezeki yang masuk dan 

mengalir dalam tubuh akan membentuk jiwa dan peribadi kita. Makanan 

yang halal lagi bersih menjadi sumber kekuatan untuk hati sentiasa hidup 

dan istiqamah dalam beribadah. Sebaliknya, apabila sikap cakna kita 

mula tumpul, bahan syubhah dan haram yang meresap masuk akan 

bertindak bagaikan racun yang mendap secara halus dalam diri. 

Rasulullah SAW memberikan amaran tentang kesan buruk mengambil 

perkara yang haram menerusi perihal seorang lelaki yang bermusafir 

jauh, berambut kusut-masai serta berdebu, lalu menadah tangannya ke 

langit sambil berdoa: “Wahai Tuhanku! Wahai Tuhanku!” Namun, 

Rasulullah SAW bersabda yang bermaksud: “Bagaimanakah doanya 

akan dimakbulkan, sedangkan makanannya haram, minumannya haram, 

pakaiannya haram dan dia dikenyangkan dengan makanan yang haram?” 

(Riwayat Muslim) 

 

JAMAAH JUMAAT YANG DIKASIHI SEKALI, 

Bagaimanakah cara untuk kita menterjemahkan sikap keprihatinan ini 

agar kita tidak terus leka dalam berhadapan dengan isu status kehalalan 

makanan? 

 

Pertama: Jadilah pengguna yang celik dan berilmu. Jangan mudah 

terperangkap dengan dakwaan lisan, andaian semata-mata, atau papan 

tanda yang tidak mempunyai kewibawaan. Semaklah pensijilan halal 

yang diiktiraf oleh pihak berkuasa agama. Sehubungan dengan itu, pihak 

Jabatan Kemajuan Islam Malaysia (JAKIM) telah menyediakan portal 

semakan rasmi menerusi Direktori Halal Malaysia di laman sesawang 

www.halal.gov.my. Direktori Halal Malaysia merupakan rujukan utama 

bagi menyemak senarai produk, premis makanan, serta perkhidmatan 

yang telah mendapat pensijilan halal yang sah. Maklumat ini merangkumi 

pensijilan halal dalam negara yang disahkan oleh JAKIM dan Jabatan 

Agama Islam Negeri (JAIN), mahupun badan pensijilan halal luar negara 

yang diiktiraf. 

 

Kedua: Tinggalkan perkara yang meragukan demi menjaga kesucian 

agama. 

Apabila timbul keghairahan mengejar trend makanan tular yang belum 

dipastikan status halalnya, tahanlah nafsu dan kehendak diri kita. Ingatlah 

pesanan Rasulullah SAW: 

 .دَعْ مَا يرََيبُكَ إلَىَ مَا لاَ يرََيبُكَ 

Maksudnya: “Tinggalkanlah apa yang meragukanmu kepada apa yang 

tidak meragukanmu.” (Riwayat an-Nasa'i) 

 

Ketiga: Lindungi ahli keluarga daripada makanan yang syubhah dan 

haram. 

Sebagai ketua keluarga, pastikan setiap suapan rezeki yang dibawa 

pulang ke rumah adalah daripada sumber yang halal lagi baik. Didik dan 

semailah kesedaran mengenai keutamaan makanan halal dan bahaya 

makanan haram dari dalam rumah kita sendiri. Membina keluarga 

bahagia yang berlandaskan syariat merupakan tanggungjawab utama 

setiap daripada kita.  

 

SIDANG JAMAAH YANG DIRAHMATI ALLAH SWT, 

Kesimpulannya, status kehalalan produk makanan yang kita nikmati 

setiap hari bukanlah isu remeh yang boleh dipandang sebelah mata. Hal 

ini merupakan cerminan ketakwaan, bukti keimanan, serta benteng utama 

http://www.halal.gov.my/

kepada keberkatan hidup kita di dunia dan di akhirat. Khususnya di negeri 

Sabah, pihak berkuasa agama melalui Halal Hub Majlis Ugama Islam 

Sabah (MUIS) dengan kerjasama Jabatan Hal Ehwal Agama Islam 

Negeri Sabah (JHEAINS) serta Jabatan Kemajuan Islam Malaysia 

(JAKIM) sentiasa komited memelihara integriti Halal Malaysia menerusi 

kawalan dan pemeriksaan yang ketat. Namun begitu, benteng ini tidak 

akan sempurna tanpa penglibatan aktif daripada kita semua. Kita bukan 

sekadar pembeli, sebaliknya merupakan rakan strategik yang berada di 

barisan hadapan dalam memelihara kesucian pasaran makanan umat 

Islam. Ketahuilah bahawa mencari yang halal bukanlah suatu pilihan, 

melainkan satu kewajipan dan tuntutan agama. Ingatlah firman Allah SWT 

dalam surah al-Ma’idah, ayat 2: 

قۡوَىَٰ  وَ   ٱلبۡرَ َ وَتَعَاوَنوُاْ علَىَ    ... ْ وَ   ٱلعُۡدۡوََٰنَ  وَ   ٱلإَۡثمَۡ وَلاَ تَعَاوَنوُاْ علَىَ    ٱلته ه   ٱتهقُوا َ إنَه    ٱلِلّه
 َ    ٢  ٱلعۡقََابَ شَدَيدُ  ٱلِلّه

Maksudnya: “Dan hendaklah kamu bertolong-tolongan untuk membuat 

kebajikan dan bertakwa, dan janganlah kamu bertolong-tolongan pada 

melakukan dosa (maksiat) dan pencerobohan. Dan bertakwalah kepada 

Allah, kerana sesungguhnya Allah Maha Berat azab seksa-Nya (bagi 

sesiapa yang melanggar perintah-Nya).” 

 

وَ مَِي َظَِعَ ال َََآنَِرَ قهَال َبَََِمَ كهَل َوَ ََلَََِالَلّهَََكَ ارَ ب َ فَِمَ بَََِمَ اكهَيََإَِوَ ََنَِ عَ فَ نَ ،َ َََنَ مَََِهَِي َاَ ََاتَِي َال 
ت ههََََ،مَِي َكَِال  َََرَِكَ الذَوَ  و  َتلَِ  م  مِن كه َو  َمِنذ  بلَ  ت ق  .ََ،و  لِي مه َال ع  َالسَمِي عه و  َهه َََإِنهَه

 
ََلَِ وَ ق َََلهَوَ قهَأ

َاَوَ ذَ هَ 
 
َِوَ ََمَ كهَل َوَ ََلَِ ََمَ ي َظَِعَ ال َََالَلَّ ََرهَفَِغَ ت َسَ أ َ مَِلَِسَ مهَال َََرَِائَِسَ ل ََََي  مِنِي   ؤ  ال مه اتَِو  لِم  س  ال مه و 

و اتَِ م 
َو الْ   م  ي آءَِمِن هه ح 

مِن اتَِالْ   ؤ  ال مه و ههََ،و  فِره ت غ   .مهَي َحَِالرَََرهَوَ فهَغَ ال ََوَ ههَََههَنََإََِف اس 

 تيكس خطبة كدوا 

العَْالمََيَ  َ رَب َ  لَِلّه د   ،اَلحَْمْدُ  مُحَمه دَنََ  ي َ علَََ س َ لَامُ  وَالسه لَاةُ  ابَهَ    ،وَالصه وَآَصَْْ آ لََِ  وَعلَََ 

يْنَ. َ لََ يوَْمَ ال 
ِ
حْسَانٍ ا

ِ
ُ وَحْدَهُ لَا شَََيكَْ   آَجَْْعَي وَمَنْ تبََعَهُمْ بَِ لاه الِلّه

ِ
لََِ ا

ِ
آَشْهَدُ اَنْ لاه ا

.   ،لَُِ  دًا عَبْدُهُ وَرَسُوْلُُِ دَنََ مُحَمه ي َ ا بعَْدُ  وَآَشْهَدُ آَنه س َ َ   ،آَمه َ حَقه    ،فيََا عَبَادَ الِلّه هقُوا الِلّه اَت

َ آَمَرَكُُْ بَأمَْرٍ عَظَيٍ  هَ الْكَرَيَْ   ،تقُاَتَهَ وَاعْلمَُوا آَنه الِلّه لَاةَ وَالتهسْلَيَْ علَََ نبََي َ فقََالَ . آَمَرَكُُْ بَِلصه

تعََالََ:  ُ وَسَل َمُواْ  الِلّه ءَامَنوُاْ صَلُّواْ علَيَۡهَ  ينَ  َ لَّه
 
آ اَ  َٰٓأيَُُّّ يَ    ِّۚ لنهبَ َ

 
آ يصَُلُّونَ علَََ  َٰٓئَكَتهَُۥ  وَمَلَ    َ لِلّه

 
آ نه 

ِ
  ا

دٍ . تسَۡلَيماً مُحَمه دَنََ  ي َ آ لَ س َ وَعلَََ  دٍ  مُحَمه دَنََ  ي َ ههُمه صَل َ علَََ س َ دَنََ    ،الل ي َ صَلهيْتَ علَََ س َ كََمَ 

بْرَاهَيَ 
ِ
ا دَنََ  ي َ آ لَ س َ وَعلَََ  بْرَاهَيَ 

ِ
دٍ ،  ا مُحَمه دَنََ  ي َ آ لَ س َ وَعلَََ  دٍ  مُحَمه دَنََ  ي َ كََمَ   وَبَِرَكْ علَََ س َ

بْرَاهَيَ 
ِ
دَنََ ا ي َ بْرَاهَيَ وَعلَََ آ لَ س َ

ِ
دَنََ ا ي َ  فَِ العَْالمََيَْ   بَِرَكْتَ علَََ س َ

ِ
جَيْدٌ.ا يْدٌ مه هكَ حَََ آَٰمَي  ن

َٰٓءَ مَنُْْمْ  يا رَبه العَلمََي. ههُمه اغْفَرْ لَلمُْسْلَمَيَ وَالمُْسْلَمَاتَ وَالمُْؤْمَنَيَ وَالمُْؤْمَناَتَ الَأحْيأَ الل

ةَ   حه َ كَينةََ وَالص  لَامَةَ وَالسه كَةَ وَالهدََايةََ وَالسه ةَ وَالبَََْ حََْ ههُمه آَنْزَلَ الره ائمََةَ علَََ  وَالَأمْوَاتَ. الل اله

ڤادوک  كباوه دول   مَلَكَناَ يڠ  يڠ مها موليا سري  امَةَ  فخَه   وَعلَََ   ڠ اكو دڤرتوان    بكيندا 

ئيَسَ الَأعْلََ  َٰٓئَرَ   .سابه   نكري توان يڠ تراوتام يڠ دڤرتوا    الره ةَ وَسَأ ههُمه هَذَهَ البَْلَْْ وَاجْعَلَ الل

َٰٓمَنةًَ مُطْمَئَنهةً  حَيٌ.  ،بَلَادَ المُْسْلَمَيَ آ هكَ رَءُوفٌ الره ن
ِ
 ا

وَالفَْتََ  وَالمَْحَنَ  وَالمُْنْكَرَ  وَالفَْحْشَاءَ  وَالوَْبَِءَ  البَْلَاءَ  عَنها  ادْفعَْ  ههُمَ  وَمَا    ،اَلل مَنْْاَ  ظَهَرَ  مَا 

ةً   ،بطََنَ  نََ هَذَا خَاصه ةً  ،مَنْ بلَََْ انَ المُْسْلَمَيَْ عاَمه ءٍ قدََيْرٌ.  ،وَمَنْ بلَُْْ هكَ علَََ كُ َ شََْ ن
ِ
 ا

Ya Allah, ampunkanlah dosa kami dan kedua ibu bapa kami. Peliharalah 

keluarga kami dengan sakinah, mawaddah dan rahmah. Kurniakanlah 

rezeki yang halal, baik dan diberkati. Jauhkanlah kami daripada rezeki 

haram dan syubhah serta teguhkanlah iman dan ketakwaan kami.  
 

Ya Allah, peliharalah akidah kami, khususnya seluruh umat Islam di 

negeri Sabah, agar sentiasa berpijak di atas landasan Ahli Sunnah Wal 

Jamaah. Jauhkanlah kami daripada fitnah kesesatan, penyelewengan 

akidah, dan kekeliruan akhir zaman.   
 



7 
 

Ya Allah, naungilah kehidupan negeri dan juga negara kami dengan 

Rahmat-Mu. Hiasilah diri kami dengan sifat terpuji dan jauhi kami dari sifat 

yang keji. Satukanlah hati kami dalam menegakkan kebenaran dan 

mencegah kemungkaran. Perelokkanlah pekerti kami dengan jalinan 

perpaduan, sentiasa berlapang dada dan mengutamakan sikap tabayyun 

serta ilmu dalam setiap tindakan.  
 

Ya Allah, Ya Rahman Ya Rahim, bantulah saudara-saudara kami yang 

tertindas di bumi barakah Palestin, dan di setiap pelosok alam yang 

dicengkam kezaliman. Jadilah Engkau sebaik-baik Pelindung yang 

memayungi mereka, Penolong yang mengubati duka lara mereka, dan 

Penyokong yang meneguhkan langkah mereka. 
 

Ya Qadiyal hajat, jadikanlah kami dan keturunan kami orang-orang yang 

istiqamah mendirikan solat secara berjamaah di masjid, menunaikan 

zakat, berpuasa pada bulan Ramadan, mengerjakan ibadah haji, 

mewakafkan harta dan berinfaq pada jalan yang Engkau redai. Ya Allah, 

kurniakanlah kami kekuatan agar dapat menghadirkan diri menunaikan 

solat fardu secara berjamaah di masjid, sebagaimana ramainya kami 

hadir menunaikan solat Jumaat pada hari ini. Sesungguhnya hanya 

kepada-Mu jua, Ya Allah tempat kami mengadu dan memohon 

pertolongan. 

نةًَ وَفَِ الأَٰٓ  نيَْا حَس َ َٰٓتَناَ فَِ الُّ هناَ آ نةًَ وَقَناَ عذََابَ النهارَ.رَب  خَرَةَ حَس َ

 َ لقُۡرۡبََٰ وَينَْۡىَ ٰ عَنَ   ،عَبَادَ الِلّه
 
 ذَي آ

ِ
يتَآَٰي

ِ
نَ وَا حۡسَ  

ِ
لۡا
 
لعَۡدۡلَ وَآ

 
َ يأَ مُۡرُ بَأ لِلّه

 
نه آ

ِ
ا

لفَۡحۡشَآَٰءَ 
 
لبَۡغۡيَِّۚ يعََظُكُُۡ لعََلهكُُۡ تذََكهرُونَ  آ

 
لمُۡنكَرَ وَآ

 
 ، وَآ

َ فاَذْكُرُوا  وَاسْألَوُهُ مَنْ فضَْلََِ   ،وَاشْكُرُوهُ علَََ نَعَمَهَ يزََدْ كُُْ  ،العَْظَيَْ يذَْكُرْكُُْ  الِلّه

كْرُ  َ يعُْطَكُُْ وَلَََّ ُ يعَْلََُ مَا تصَْنعَُونَ. ،آَكْبََُ   الِلّه وَالِلّه  
 Disediakan dan diedarkan oleh: 

Bahagian Penyelidikan dan Informasi, Jabatan Hal Ehwal Agama Islam Negeri Sabah 

 

Nota: 

Teks khutbah ini mengandungi potongan ayat-ayat al-Quran dan hadis Rasulullah SAW.  

Mohon jaga dengan cermat dan tidak disepahkan. 

 

Sebarang pertanyaan atau maklum balas, sila hubungi: 

Unit Penerbitan, Bahagian Penyelidikan dan Informasi, Jabatan Hal Ehwal Agama Islam Negeri Sabah 

No. telefon: 088-522127  

E-mel: jheains.penerbitan@gmail.com 

